
1. პროგრამის მოკლე აღწერა
სამხრეთ კავკასიის ბიომრავალფეროვნებას გლობალური მნიშვნელობა აქვს. მაგრამ სახეობათა დიდი ნაირსახეობა და მრავალი ეკოსისტემის ფუნქციონირება საფრთხის ქვეშაა. ადგილობრივი მოსახლეობის, ასევე კერძო საწარმოების და მმართველობების მხრიდან ბუნებრივი რესურსების გამოყენებით  დიდი ზეწოლა ხდება გარემოზე. 
სამხრეთ კავკასიის სამივე ქვეყანაში - საქართველოში, სომხეთსა და აზერბაიჯანში - არსებობს ბიომრავალფეროვნების ეროვნული სტრატეგიები და მოქმედებათა გეგმები (NBSAP-ები) და ასევე ბიომრავალფეროვნებისა და ეკოსისტემური სერვისების მართვის საწყისი დარგობრივი სტრატეგიები. მიუხედავად ამისა, ისინი ვერ უმკლავდებიან სხვადასხვა დარგების (სატყეო მეურნეობა, საძოვრების მართვა, სოფლის მეურნეობა, ბუნების კონსერვაცია და ტურიზმი) ინტერესთა კონფლიქტით განპირობებულ გამოწვევებს. სხვადასხვა სახელმწიფო და არასახელმწიფოებრივ დაინტერესებულ მხარეებსა და მოსახლეობას (მაგ. მწყემსები და ფერმერები) შორის არსებობს კოორდინაციის ნაკლებობა. ამის გარდა, დაგეგმვისა და გადაწყვეტილების მიღების პროცესების ხელშეწყობისთვის, სხვადასხვა სექტორებზე არ არსებობს საკმარისი სარწმუნო მონაცემები.
გერმანიის მთავრობის კავკასიის ინიციატივის ფარგლებში, პროგრამა ძირითადად თანამშრომლობს სამხრეთ კავკასიის სამი ქვეყნის გარემოს დაცვის სამინისტროებთან. პროგრამა იყენებს მრავალსაფეხურიან მიდგომას. ეროვნულ დონეზე, იგი მხარს უჭერს ბიომრავალფეროვნების სტრატეგიებისა და რეგულაციების შემუშავებას ან განახლებას, განსაკუთრებით ტყისა და საძოვრების მართვის, ასევე ეროზიის კონტროლის სფეროში. აღნიშნულ პროცესში გამოყენებულია რაიონის, მუნიციპალიტეტისა და ადგილობრივ დონეზე განხორციელებული საცდელი (საპილოტე) ღონისძიებებიდან მიღებული გამოცდილება. აღნიშნული საპილოტე ზომების ნაწილია შესაბამისი დაინტერესებული მხარეების აღჭურვა ბიომრავალფეროვნებისა და ეკოსისტემური სერვისების მდგრად მართვაში ინტეგრირებული მიდგომების გამოყენებისათვის საჭირო უნარ-ჩვევებით. 
პროგრამის საერთო მიზანია ბიომრავალფეროვნებისა და ეკოსისტემური სერვისების მართვის პროცესში, სანდო მონაცემებზე დაყრდნობით უკეთესი კოორდინაციის მხარდაჭერა სხვადასხვა სექტორებს შორის. პროგრამა მოიცავს საქმიანობის ოთხ სფეროს შემდეგი მიზნებით:

ა. ადგილობრივ დონეზე ბიომრავალფეროვნებისა და ეკოსისტემური სერვისების მდგრადი მართვის ინსტრუმენტები და პროცესების კოორდინაცია გამოცდილია.
ბ. გაუმჯობესებულია დარგობრივი სამინისტროების, მათ დაქვემდებარებაში მყოფი ორგანოებისა და ასევე საგანმანათლებლო დაწესებულებების სამუშაო შესაძლებლობები ბიომრავალფეროვნებისა და ეკოსისტემური სერვისების მართვის სფეროში.
გ.  ბიომრავალფეროვნებისა და ეკოსისტემური სერვისების მნიშვნელობის ფართო საზოგადოების მიერ აღქმა უფრო დადებითია.
დ. ბიომრავალფეროვნებისა და ეკოსისტემურ სერვისების მართვაზე რეგიონულ დონეზე ინფორმაციის გაცვლა გაუმჯობესებულია.

IBiS პროგრამა ეფუძნება პროგრამების „ბიომრავალფეროვნების მდგრადი მართვა სამხრეთ კავკასიაში“ და „მთიან რეგიონებში ეროზიის ინტეგრირებული კონტროლი სამხრეთ კავკასიაში“ მიღწევებს და გაგრძელდება მომდევნო ოთხი წელი (2015 წლის დეკემბრიდან 2019 წლის ნოემბრამდე). პროგრამა ხორციელდება გერმანიის საერთაშორისო თანამშრომლობის საზოგადოების (GIZ) მიერ, გერმანიის ეკონომიკური თანამშრომლობისა და განვითარების ფედერალური სამინისტროს (BMZ) სახელით, სომხეთსა და საქართველოში ავსტრიის განვითარების თანამშრომლობის (ADC) თანადაფინანსებით. 

2. კონტექსტი
თუშეთის დაცული ტერიტორიები შეიქმნა 2003 წლის 22 აპრილს, სადაც წარმოდგენილია IUCN-ის სამი კატეგორია: სახელმწიფო ნაკრძალი (12 624ჰა); ეროვნული პარკი (69 515ჰა) და დაცული ლანდშაფტი (31 517ჰა).

თუშეთის დაცული ლანდშაფტი მოიცავს თუშეთის ტერიტორიაზე არსებულ სოფლებს და მათ გარშემო არსებულ სასოფლო-სამეურნეო სავარგულებს. მცენარეული საფარი მოიცავს მთიან და სუბალპურ ტყეებს, სუბალპურ ბუჩქნარებს, მთიან მდელოებს, სუბალპურ და ალპურ მდელოებს, სუბნივალურ მცენარეულობას და ნაშალის მცენარეულ კომპლექსებს. ასევე სხვადასვა ისტორიულ-კულტურულ ძეგლებს. კერძოდ, პირიქითის ალაზნის და მისი სათავეების – ქვახიდის წყლისა და ლაროვანის წყლის, გომეწრის ალაზნის სათავის (ალაზნისთავის), წოვათის წყლის (წოვათა), ორწყალისა და მისი შენაკადების ხეობებში არსებულ მწყემსების საზაფხულო ბინებს და მათ მიმდებარე ტერიტორიებს, ასევე კავკასიონის მთავარი ქედის ჩრდილო ფერდობებზე და დიკლოს მთის მახლობლად განლაგებულ საზაფხულო ბინებსა და მათ მიმდებარე ტერიტორიებს. 

თუშეთის დაცული ლანდშაფტის ტყის ფართობი მოიცავს დაახლოებით 5000 ჰექტარს. ტყე მნიშვნელოვანია ადგილობრივი სოფლის მოსახლეობისთვის, რადგან იგი უზრუნველყოფს მას ტყის ეკოსისტემების სერვისებით, ასევე სხვა ღირებული პროდუქტით როგორიცაა საწვავი შეშა და სამასალე მერქანი; ასევე ტყის არამერქნული რესურსები. 

ქვემოთ მოყვანილ ცხრილში წარმოდგენილია თუშეთის დაცული ლანდშაფტის ტყეზე არსებული ხელმისაწვდომი ინფორმაცია.
	
	ცხრილი 1: ზოგადი და სატყეო-სამეურნეო საბაზისო მონაცემები თუშეთის დაცული ლანდშაფტის  ტყის შესახებ

	სიმაღლე ზღვის დონიდან 
	1650- 2600 მ

	ნიადაგები
	დანართი #4

	საშუალო წლიური ტემპერატურა (მინ. - მაქს.)
	დანართი #2

	წლიური ნალექიანობა
	დანართი #2

	დაცვის სტატუსი
	თუშეთის დაცული ლანდშაფტი IUCN-ის V კატეგორია
ესაზღვრება თუშეთის სახელმწიფო ნაკრძალი IUCN-ის I   და თუშეთის ეროვნული პარკი IUCN-ის II კატეგორია

	საკუთრება
	ახმეტის მუნიციპალიტეტის მართვაში არსებული  სახელმწიფო ტყე

	მართვის ბოლო გეგმა
	1993 წლის გეგმა; მოძველებული.

	განაწილება
	ტყე წარმოდგენილია თუშეთის ოთხ ძირითად ხეობაში: ჭანჭახოვანი; ჩაღმა; გომეწარი და პირიქითი.

	ძირითადი სახეობები
	სოსნოვსკის ფიჭვი; რადეს არყი; ლიტვინოვის არყი; მთრთოვალი ვერხვი; მდგნალი და სხვა.



საკონსულტაციო მომსახურების მიზანია ტყის ინვენტარიზაციისთვის საველე სამუშაოების შესრულება და ტყის მართვის გეგმის შედგენა ახმეტის მუნიციპალიტეტის მმართველობის ქვეშ არსებულ, მთლიან ტყის ფართობზე - დაახლოებით 5000 ჰა, რომელიც წარმოდგელია თუშეთის დაცული ლანდშაფტის ტერიტორიაზე (31 517 ჰექტარზე) ფრაგმენტულად (იხილეთ რუკა). სამუშაოები შესრულდება სტანდარტული ტექნიკური დავალების მოთხოვნათა შესაბამისად, რომლებიც ოფიციალურად დადგინდა საქართველოსთვის მთავრობის N179 დადგენილებით - „ტექნიკური დავალება“ იხილეთ დანართი N1.
დანართში N1 წარმოდგენილი ტექნიკური დავალების  შესაბამისად, საკონსულტაციო კომპანია პასუხისმგებელი იქნება: 
1. პირველი ეტაპი - მოსამზადებელი სამუშაოები (ტყის კვარტლის ქსელის დიზაინი და ორთოფოტოს გეგმის დეშიფრირება “shape” ფაილებში) ხელშეკრულების გაფორმებიდან დაახლოებით 14 სამუშაო დღე;
1. მეორე ეტაპი - საველე სამუშაოები დაახლოებით 5000 ჰა-ზე; 2017 წლის 21 აგვისტომდე.
1. მესამე ეტაპი - კამერალური სამუშაოების შედეგად მიღებული საბოლოო მასალები 2017 წლის 18 სექტემბრამდე, ტყის მართვის გეგმის საბოლოოს სამუშაო ვერსია  2017 წლის 30 ოქტობრამდე; ხოლო კანონმდებლობით გათვალისწინებული პროცედურების გავლის შემდეგ, შენიშვნებისა და რეკომენდაციების გათვალისწინებით შესწორებული დოკუმენტაცია წარმოდგენილი უნდა იქნეს ახმეტის მუნიციპალიტეტის გამგეობას არა უგვიანეს 2017 წლის 15 დეკემბრისა. მნიშვნელოვანია ადგილობრივი დაინტერესებული საზოგადოების ჩართულობა  ტყის მართვის გეგმის შემუშავების პროცესში.

3. მოსალოდნელი შედეგები
დანართი N1-ის მიხედვით, კონსულტანტს ევალება შემდეგი შედეგების/ფაილების წარმოდგენა პროექტის მიმდინარეობის დროს:
· შედეგი 1: მართვის გეგმის განმარტებითი ბარათი (ტომი I);
· შედეგი 2: ჯამური ცხრილები და ღონისძიებების უწყისი (ტომი II);
· შედეგი 3: ტაქსაციური აღწერები (ტომიIII);
· შედეგი 4: კარტოგრაფიული მასალები (ლამინირებული);
· შედეგი 5: პირველადი მონაცემები (მონაცემების შეტანა, xls); 
· შედეგი 6: ტყის ქვე-უბნების კორომის გეგმები, მასშტაბი - 1:25000:
0. შეღებილი, გაბატონებული მერქნიანი სახეობებისა და ხნოვანების; ჯგუფების მიხედვით;
0. შეღებილი სატყეო სამეურნეო ღონისძიებების მიხედვით;
0. შეუღებავი;
0. სატყის მცველოების შეღებილი გაბატონებული მერქნიანი სახეობებისა და ხნოვანების ჯგუფების მიხედვით;
0. შეღებილი ტყის ტიპების მიხედვით.
· შედეგი 7: სქემები, მასშტაბი - 1:100000 
0. შეღებილი, გაბატონებული მერქნიანი სახეობებისა და ხნოვანების ჯგუფების მიხედვით
0. შეღებილი ხანძარსაშიშროების კლასების მიხედვით
0. შეუღებავი
განსაზღვრულ შედეგებთან დაკავშირებით, კონსულტანტი ანგარიშვალდებული იქნება ახმეტის მუნიციპალიტეტის პასუხისმგებელ პირთან. პირველადი მონაცემები  და ტექნიკური დავალებით მოთხოვნილი ყველა დოკუმენტაცია სრულად გადაეცემა ახმეტის მუნიციპალიტეტს ელექტრონულ ფორმატში (ტექსტური ფაილი) და დაბეჭდილი სახით ქართულ ენაზე. ტერმინი „პირველადი მონაცემები“ აერთიანებს ყველა მონაცემს, რომელიც მოპოვებული იქნა თითოეულ ლიტერზე, ციფრული მონაცემების (e-version files as *.xls or *.csv) და საველე ფორმების სახით.
კონსულტანტი ვალდებულია მჭიდროდ ითანამშრომლოს GIZ-IBiS საველე კოორდინატორთან ლაშა ხიზანიშვილთან. ასევე, სსიპ ეროვნული სატყეო სააგენტოს თანამშრომლებთან. 
კონსულტანტი საბოლოო შედეგებზე ანგარიშვალდებული იქნება ახმეტის მუნიციპალიტეტის გამგეობასთან.
4. ვადები და სამუშაო გრაფიკი
დავალება შესრულდება 15.06.17 – 30.10.17 პერიოდში.  საველე სამუშაოები სავარაუდოდ დაიწყება 2017 წლის ივნისის ბოლოს. შედეგების წარმოდგენა მოხდება ქვემოთ მითითებული რაოდენობის სამუშაო დღეების განმავლობაში, მაგრამ  მოცემული საბოლოო ვადის გასვლამდე.  
გათვალისწინებულ სამუშაოსთან  დაკავშირებული დავალებების და შედეგების წარმოდგენის ვადები:
	დავალება/შედეგი 1: მოსამზადებელი სამუშაოები
	30 ივნისი, 2017 წ.

	დავალება/შედეგი 2: საველე სამუშაოები დაახლოებით 5000 ჰა ფართობზე დასრულებულია
	21 აგვისტო, 2017 წ.

	დავალება/შედეგი 3:  კამერალური სამუშაოების საბოლოო მასალები
დავალება/შედეგი 4: ტყის მართვის გეგმის საბოლოო სამუშაო ვერსია 
	18  სექტემბერი, 2017 წ.

30 ოქტომბერი, 2017 წ



5. პერსონალი
საკონსულტაციო ფირმა უზრუნველყოფილი იქნება  ქვემოთ წარმოდგენილი, ტყის პროფესიონალური ინვენტარიზაციის  ექსპერტების:

პროექტის კოორდინატორი
პროექტის კოორდინატორი უზრუნველყოფს ინვენტარიზაციის სწორად განხორციელებას ობიექტზე და პასუხისმგებელი იქნება პროექტთან დაკავშირებით წარმოქმნილ პრობლემებზე. 
· უნდა ჰქონდეს უნივერსიტეტის ხარისხი სატყეო, გარემოსდაცვით მეცნიერებებთან ან მასთან დაკავშირებულ სფეროში.
· უნდა ჰქონდეს სულ მცირე 5 წლიანი სამუშაო გამოცდილება ტყის ინვენტარიზაციასა და დისტანციურ ზონდირებაში (მაგ.: კითხულობდეს ორთოპოტოებს და ახდენდეს მათ ინტერპრეტირებას).
· უნდა ჰქონდეს ცოდნა ინვენტარიზაციის თანამედროვე მეთოდების გამოყენებაში და შეეძლოს ტყის საველე მონაცემების გარდაქმნა მართვის გეგმად.
· უნდა შეძლოს საველე ჯგუფების გამოყენების დაგეგმვა და შესაბამისად, უზრუნველყოს ჯგუფის ორგანიზება და უხელმძღვანელოს მას.
პროექტის კოორდინატორის ძირითადი ვალდებულებებია:
· საველე ინვენტარიზაციის ჯგუფების მართვა;
· ახმეტის მუნიციპალიტეტთან და GIZ/IBiS - სთან კოორდინირება;
· ტრენინგების მხარდაჭერა.

GIS – ის ექსპერტი
კონსულტანტი წარმოადგენს GIS-ის ერთ ექსპერტს, რომელიც პასუხისმგებელი იქნება თუშეთის დაცული ლანდშაფტის ტყის ყველა კარტოგრაფიულმასალებზე. GIS-ის ექსპერტს:
· უნდა ჰქონდეს GIS-თან მუშაობის მინიმუმ 5 წლიანი გამოცდილება, სატყეო, გარემოსდაცვითი მეცნიერებების, მიწათსარგებლობის დაგეგმვის ან მასთან დაკავშირბულ სფეროებში,
საველე ინვენტარიზაციის ჯგუფი
კონსულტანტი წარმოადგენს 4 საველე ინვენტარიზაციის ჯგუფს, რომელთაც დაევალებათ პარალელურ რეჟიმში მუშაობა. თითოეულ გუნდში იქნება 3 წევრი:
· გუნდის ლიდერი, რომელიც პასუხისმგებელი იქნება სწორი და სრული საველე მონაცემების შეგროვებასა და დოკუმენტირებაზე;
· ინვენტარიზაციის ექსპერტი, რომელიც დახმარებას გაუწევს ჯგუფის ლიდერს ყველა გაზომვითი სამუშაოს შესრულებაში.
· სატყეო საქმის ბაკალავრის ან მაგისტრის ხარისხის მქონე  ან/და მოქმედი სტუდენტი.
საველე ინვენტარიზაციის ექსპერტებს:
· უნდა ჰქონდეთ ბაკალვრია ან/და მაგისტრის ხარისხი სატყეოს ან საბუნებისმეტყველო მეცნიერებების განხრით,
· უნდა ჰქონდეთ სულ მცირე 2 წლიანი პრაქტიკული გამოცდილება ტყის ინვენტარიზაციაში,
· უნდა იცოდნენ ინვენტარიზაციის თანამედროვე მეთოდების გამოყენება.

შენიშვნა: პროექტის კოორდინატორი და GIS-ის ექსპერტი შესაძლებელია ერთი პიროვნება იყოს, თუ იგი ყველა მოთხოვნას აკმაყოფილებს.

6. განაცხადი
საკონსულტაციო კომპანიები, რომლებიც დაინტერესებულები არიან ინვენტარიზაციის საველე სამუშაოების შესრულებით, მოწვეულები არიან წერილობითი შემოთავაზების წარმოსადგენად, სადაც იქნება:
1. ტექნიკური წინადადება, რომელშიც გაერთიანდება:
· კომპანიის ზოგადი აღწერა, მისი გამოცდილება და წყაროები (წყაროების სია, კონტრაქტის სახელწოდების, ქვეყნის, კონტრაქტის ღირებულების, წარმოდგენილი პერსონალის რიცხვის, კლიენტის სახელის, თარიღის, სამუშაოს აღწერილობის და წარმოდგენილი მომსახურების მითითებით)
· შემოთავაზებული მომსახურების ტექნიკური და ორგანიზაციული ასპექტების დეტალური აღწერა;
· გასაზომ მოწყობილობებთან დაკავშრებული დეტალური აღწერილობა, რომლის გამოყენებაც მოხდება აღნიშნულ პროექტში და რომელიც აღწერს:
· კომპანიის საკუთრებაში არსებულ აღჭურვილობას და მოწყობილობების  რაოდენობას (ოთხივე ჯგუფს სჭირდება ერთი და იგივე მოწყობილობების კომპლექტი),
· მოწყობილობების გამოყენებასთან დაკავშირებულ  გამოცდილებას. 
· ექსპერტთა ჯგუფის აღწერა, თითოეული მათგანის ავტობიოგრაფიის ჩათვლით; 
· დეტალური სამუშაო გრაფიკი, რომელიც დაყოფილი იქნება შედეგების მიხედვით.

2. ფინანსურ წინადადებას, რომელიც მოიცავს და  განმარტავს: 
· პერსონალის ხარჯებს თითოეული ექსპერტის ტიპისთვის;
· საბიუჯეტო ხარჯებს თითოეული შედეგის მიხედვით, სადაც შედეგი 6 გამოყოფილი იქნება შედეგებიდან 1-5. 
· ყველა საჭრო მოგზაურობის ხარჯებს,  საველე ტრანსპორტირების ჩათვლით;
· აღჭურვილობას, რომლის შესყიდვაც უნდა მოხდეს (GPS, სიმაღლის და მანძილის გამზომი მოწყობილობები, კომპასი და ა.შ.)
· ყველა სხვა დამატებით ხარჯებს.

დანართი 1: ტექნიკური დავალება
დანართი 2: თუშეთის დაცული ტერიტორიების მენეჯმენტის გეგმა
დანართი 3: თუშეთის დაცული ლანდშაფტის მართვის გეგმა
დანართი 4: თუშეთის სახელმწიფო ნაკრძალისა და ეროვნული პარკის მენეჯმენტის გეგმა 2006 წელი.
დანართი 5: კანონი თუშეთის დაცული ტერიტორიების შექმნის შესახებ.
დანართი 6: 1993 წლის ტყის კორომთა გეგმის რუკა (ელექტრონული სახით)
დანართი 7: ტოპო რუკები 1985 წლის (ელექტრონული სახით)
დანართი 8: ორთო ფოტოები 2003 წლის. (ელექტრონული სახით)
დანართი 9: თუშეთის დაცული ლანდშაფტის ტყის ფონდის Shape File  (ელექტრონული სახით)

